
Texte
Transcription diplomatique
Comme lon voit gouuerner l'vniuers
Par les ſaiſons, or' eſtant vn Printems,
Ore vn Eſté, ores vn autre tems,
Selon que ſont les mouuements diuers :
Ma dame ainſi d'vn tour de ſes yeux verds,
Tantoſt d'ardeur rendra mes ſens contents,
Puis tout ſoudain on les verra eſtants
De froid, de glace, & de neige couuerts.
D'vn chault, d'vn froid, d'vn printẽs, d'vn autõne
Au boute-hors le cours du tems ſe paſſe :
Ma deffaueur tant de bien ne m'ordonne :
L'extremité en mes eſprits i'amaſſe,
Et ne ſens point en moy plus de bonace,
Que celuy lá qu'vn chault ou froid me donne.
Transcription semi-diplomatique

Comme l'on voit gouverner l'univers
Par les saisons, or' estant un Printems,
Ore un Esté, ores un autre tems,
Selon que sont les mouvements divers :
Ma dame ainsi d'un tour de ses yeux verds,
Tantost d'ardeur rendra mes sens contents,
Puis tout soudain on les verra estants
De froid, de glace, et de neige couverts.

D'un chault, d'un froid, d'un printems, d'un automne
Au boute-hors le cours du tems se passe :
Ma deffaveur tant de bien ne m'ordonne :
L'extremité en mes esprits j'amasse,
Et ne sens point en moy plus de bonace,
Que celuy lá qu'un chault ou froid me donne.

